
TALABALARNING SPEAKING KO‘NIKMASINI RIVOJLANTIRISHDA 

ZAMONAVIY RAQAMLI PLATFORMALARDAN FOYDALANISH 

 

Rasulova Moxira Abdujalilovna 

O‘zbekiston milliy pedagogika universiteti “Ingliz tili” kafedrasi PhD o‘qituvchisi 

 

Annotatsiya. Ushbu maqolada oliy ta’lim muassasalarida tahsil olayotgan 

talabalarning ingliz tilida og‘zaki nutq (Speaking) ko‘nikmalarini rivojlantirishda 

zamonaviy raqamli platformalardan foydalanish imkoniyatlari tahlil qilinadi. 

Xususan, Cambly, HelloTalk, Speak va ELSA Speak kabi platformalarning 

talabalarning og‘zaki nutqi, talaffuzi, kommunikativ kompetensiyasi hamda ingliz 

tilida erkin muloqot qilish qobiliyatini rivojlantirishdagi o‘rni yoritiladi. Raqamli 

texnologiyalardan foydalanish talabalarga auditoriyadan tashqari vaqtda ham ingliz 

tilida muntazam mashq qilish, real suhbatlarda yoki sun’iy intellektga asoslangan 

muloqot jarayonlarida ishtirok etish hamda individual qayta aloqa olish imkonini 

beradi. 

Maqolada mazkur platformalardan samarali foydalanish uchun o‘qituvchi 

tomonidan maqsadli topshiriqlar ishlab chiqish, muntazam og‘zaki nutq amaliyotini 

tashkil etish va tegishli baholash mezonlarini belgilash zarurligi asoslanadi. 

Tadqiqot natijalari zamonaviy raqamli platformalarni an’anaviy ta’lim jarayoni 

bilan uyg‘unlashtirish talabalarning ingliz tilida og‘zaki nutq ko‘nikmalarini 

rivojlantirish va muloqot jarayonida o‘ziga bo‘lgan ishonchini oshirishga ijobiy 

ta’sir ko‘rsatishi mumkinligini ko‘rsatadi. 

Kalit so‘zlar: og‘zaki nutq ko‘nikmalari, ingliz tili, kommunikativ 

kompetensiya, raqamli ta’lim, onlayn platforma, sun’iy intellekt, talaffuz, 

kommunikativ yondashuv, talaba, til o‘rganish. 

 

THE USE OF MODERN DIGITAL PLATFORMS IN DEVELOPING 

STUDENTS’ SPEAKING SKILLS 

 

Abstract. This article analyzes the potential of modern digital platforms for 

developing English-speaking skills among university students. In particular, it 

examines the role of platforms such as Cambly, HelloTalk, Speak, and ELSA Speak 

in improving students’ oral communication, pronunciation, communicative 

competence, and ability to communicate fluently in English. The use of digital 

technologies enables students to practice English regularly outside the classroom, 

participate in real-life or artificial intelligence-based conversations, and receive 

individualized feedback. 

The article emphasizes the importance of developing purposeful tasks, 

organizing regular speaking practice, and establishing appropriate assessment 

criteria under the guidance of a teacher to ensure the effective use of these platforms. 

The findings suggest that integrating modern digital platforms with traditional 

language instruction can positively contribute to the development of students’ 

English-speaking skills and increase their confidence in using English for 

communication. 

Keywords: speaking skills, English language, communicative competence, 

digital education, online platforms, artificial intelligence, pronunciation, 

communicative approach, university students, language learning. 

 

ИСПОЛЬЗОВАНИЕ СОВРЕМЕННЫХ ЦИФРОВЫХ ПЛАТФОРМ 

В РАЗВИТИИ НАВЫКОВ ГОВОРЕНИЯ У СТУДЕНТОВ 

 

Аннотaция. В статье анализируются возможности использования 

современных цифровых платформ для развития навыков устной речи на 

английском языке у студентов высших образовательных учреждений. Особое 

внимание уделяется таким платформам, как Cambly, HelloTalk, Speak и ELSA 

Speak, а также их роли в совершенствовании устной речи, произношения, 

коммуникативной компетенции и способности студентов свободно общаться 

на английском языке. Использование цифровых технологий позволяет 

студентам регулярно практиковать английский язык во внеаудиторное время, 

участвовать в реальных диалогах или коммуникативных ситуaциях, 

основанных на технологиях искусственного интеллекта, а также получать 

индивидуальную обратную связь. 

В статье обосновывается необходимость разработки преподавателем 

целенаправленных заданий, организaции регулярной разговорной практики и 

определения соответствующих критериев оценивания для эффективного 

использования данных платформ. Результаты исследования показывают, что 

интегрaция современных цифровых платформ с традиционным процессом 

обучения иностранному языку может положительно способствовать развитию 

навыков устной речи студентов и повышению их уверенности при 

использовании английского языка в процессе коммуникaции. 

Ключевые слова: навыки устной речи, английский язык, 

коммуникативная компетенция, цифровое образование, онлайн-платформы, 

искусственный интеллект, произношение, коммуникативный подход, 

студенты, изучение языка. 

KIRISH 

Bugungi kunda ingliz tili xalqaro kommunikatsiya, ta’lim, ilm-fan, biznes va 

axborot almashinuvida muhim vositalardan biri hisoblanadi. Shu sababli oliy ta’lim 

jarayonida talabalarning ingliz tilida nafaqat grammatik va leksik bilimlarini, balki 

kommunikativ kompetensiyasini ham rivojlantirish muhim vazifalardan biridir. 

Ingliz tilini o‘rganishda to‘rtta asosiy ko‘nikma - Listening, Reading, Writing 

va Speaking - o‘zaro bog‘liq holda shakllanadi. Shular orasida Speaking ko‘nikmasi 

talabaning o‘z fikrini og‘zaki tarzda mustaqil, aniq va tushunarli ifodalash 

imkoniyatini belgilaydi. Amaliyotda ko‘plab talabalar ingliz tili grammatikasini 

bilishlari va yetarli lug‘at boyligiga ega bo‘lishlariga qaramay, real muloqot 

jarayonida o‘z fikrlarini erkin ifodalashda qiyinchiliklarga duch keladilar. Bunday 

holatning asosiy sabablaridan biri auditoriya mashg‘ulotlarida har bir talaba uchun 

yetarli darajada individual speaking practice tashkil etish imkoniyatining 

cheklanganligidir. 

MAVZUNING O‘RGANILGANLIGI VA METODOLOGIYASI 

Raqamli texnologiyalarning rivojlanishi ushbu muammoni qisman bartaraf 

etish uchun yangi pedagogik imkoniyatlarni yaratmoqda. Onlayn platformalar 

yordamida talabalar darsdan tashqari vaqtda ham ingliz tilida gapirishni mashq 

qilishlari, real suhbatlarda qatnashishlari yoki sun’iy intellekt asosidagi virtual 

suhbatdoshlar bilan muloqot qilishlari mumkin [1]. 

Chet tilini o‘qitish metodikasida kommunikativ yondashuv tilni real muloqot 

vositasi sifatida o‘rgatishga katta e’tibor qaratadi. H.D. Brown va G.D. Yule kabi 

tadqiqotchilar og‘zaki nutqni rivojlantirishda mazmunli kommunikativ faoliyatning 

muhimligini ta’kidlaydilar [3]. 

Zamonaviy tadqiqotlarda esa raqamli texnologiyalar va mobil ilovalarning til 

o‘rganish jarayonidagi imkoniyatlari keng o‘rganilmoqda. Xususan, mobile-assisted 

language learning yondashuvi talabalarga tilni istalgan joyda va istalgan vaqtda 

mashq qilish imkonini beradi. Sun’iy intellektga asoslangan til o‘rganish vositalari 

esa individual ta’lim, tezkor feedback va takroriy mashq qilish imkoniyatlarini 

kengaytirmoqda. Bunday texnologiyalardan, ayniqsa, talaffuz va og‘zaki nutqni 

rivojlantirishda qo‘shimcha vosita sifatida foydalanish mumkin. 

Shu bilan birga, texnologiyadan foydalanishning o‘zi yuqori natijani 

kafolatlamaydi. Raqamli vositalar pedagogik maqsadga muvofiq tanlanishi va 

o‘qituvchi tomonidan nazorat qilinishi lozim [2, 4]. 

Mazkur maqolada nazariy tahlil, taqqoslash, kuzatish va umumlashtirish 

metodlaridan foydalaniladi. Tadqiqot doirasida Speaking ko‘nikmasini 

rivojlantirishga yo‘naltirilgan to‘rtta raqamli platforma - Cambly, HelloTalk, Speak 

va ELSA Speak - funksional imkoniyatlari jihatidan tahlil qilinadi. Platformalar 

quyidagi mezonlar asosida ko‘rib chiqiladi: speaking practice imkoniyatlari; real 

suhbat yoki dialog imkoniyati; pronunciation ustida ishlash; feedback olish 

imkoniyati; mustaqil ta’lim uchun qulaylik; kommunikativ kompetensiyani 

rivojlantirish imkoniyati. 

Cambly platformasidan foydalanish. Cambly real suhbatga yo‘naltirilgan 

platformalardan biri bo‘lib, talabalarga ingliz tilida so‘zlashuvchi tutorlar bilan 

muloqot qilish imkonini beradi. Bunday muloqot jarayonida talaba kundalik hayot, 

ta’lim, kasbiy faoliyat va boshqa mavzularda suhbatlashishi mumkin [5]. 

Real inson bilan muloqot qilish talabaning suhbatni boshlash, savol berish, 

javob qaytarish va o‘z fikrini davom ettirish kabi kommunikativ qobiliyatlarini 

rivojlantirishga yordam beradi. 

HelloTalk platformasidan foydalanish. HelloTalk til almashinuvi 

konsepsiyasiga asoslangan bo‘lib, turli tillarni o‘rganuvchilar o‘rtasida 

kommunikatsiya o‘rnatishga xizmat qiladi. Platforma orqali foydalanuvchilar matnli 

yozishmalar, ovozli muloqot va boshqa kommunikativ faoliyatlarda ishtirok 

etishlari mumkin. Talabalar uchun bunday muhit ingliz tilidan tabiiy 

kommunikatsiya sharoitida foydalanish imkoniyatini yaratadi. Natijada ular faqat 

darslikdagi dialoglarni emas, balki real hayotga yaqin mavzularda fikr almashishni 

o‘rganadilar [6]. 

Speak platformasidan foydalanish. Speak sun’iy intellekt texnologiyalaridan 

foydalangan holda speaking practice tashkil etishga yo‘naltirilgan platformalardan 

biridir. Talaba turli vaziyatlar asosida suhbat mashqlarini bajarishi va o‘z nutqini 

takomillashtirishi mumkin. AI asosidagi mashqlarning muhim afzalliklaridan biri - 

talabaning xato qilishdan qo‘rqmasdan takroriy mashq qilishi mumkinligidir. Bu, 

ayniqsa, speaking anxiety, ya’ni ingliz tilida gapirishdagi psixologik to‘siqlarni 

kamaytirishda foydali bo‘lishi mumkin. 

ELSA Speak platformasidan foydalanish. ELSA Speak asosan ingliz tilidagi 

pronunciation va og‘zaki nutq aniqligini rivojlantirishga yo‘naltirilgan. Platforma 

foydalanuvchining talaffuzini tahlil qilish va xatolarni aniqlashga yordam beradi. 

To‘g‘ri pronunciation talabaning nutqi tushunarli bo‘lishida muhim 

ahamiyatga ega. Shu sababli ELSA Speak kabi vositalardan speaking 

mashg‘ulotlariga qo‘shimcha sifatida foydalanish mumkin [7]. 

TAHLIL VA NATIJALAR 

Raqamli platformalardan foydalanishning eng muhim jihatlaridan biri 

individual amaliyot vaqtini ko‘paytirish imkoniyatidir. An’anaviy auditoriya 

mashg‘ulotida o‘qituvchi bir vaqtning o‘zida ko‘plab talabalar bilan ishlaydi. 

Natijada har bir talabaning gapirish vaqti cheklanishi mumkin. 

Onlayn platformalar esa talabaga mustaqil ravishda qo‘shimcha speaking 

practice qilish imkonini beradi. Bundan tashqari, ayrim platformalar feedback berish 

orqali talabaning xatolarini anglashiga yordam beradi. Samarali natijaga erishish 

uchun o‘qituvchi raqamli platformani shunchaki qo‘shimcha vosita sifatida emas, 

balki umumiy ta’lim strategiyasining bir qismi sifatida qo‘llashi maqsadga muvofiq 

[8]. 

O‘qituvchining haftalik modeldan foydalanishi: 

1-bosqich: yangi mavzu va vocabularyni auditoriyada o‘rganish. 

2-bosqich: platforma orqali individual speaking practice. 

3-bosqich: talabalar tomonidan qisqa audio yoki video topshiriq bajarish. 

4-bosqich: o‘qituvchi tomonidan feedback berish. 

5-bosqich: keyingi mashg‘ulotda xatolar ustida ishlash va qayta speaking 

practice. 

Bunday yondashuv talabaning o‘rganish jarayonini muntazam va tizimli 

tashkil etishga yordam beradi. 

Plarformalarning qiyosiy tahlili 

Plarformalar Asosiy yo‘nalish va asosiy afzalligi 

 

Cambly Real suhbat va tutor bilan muloqot 

HelloTalk Language exchange va turli foydalanuvchilar 

bilan kommunikatsiya 

Speak AI speaking Mustaqil va takroriy speaking practice 

 

ELSA speak Talaffuzni(Pronunciation)yaxshilash 

 

Mazkur platformalarning har biri Speaking ko‘nikmasining turli jihatlarini 

rivojlantirishga xizmat qiladi. Shu sababli ularning samaradorligini faqat bitta 

mezon asosida baholash to‘g‘ri emas. 

XULOSA 

Xulosa qilib aytganda, zamonaviy raqamli platformalar talabalarning ingliz 

tilida Speaking ko‘nikmasini rivojlantirish uchun samarali qo‘shimcha pedagogik 

vosita bo‘la oladi. Cambly real muloqot tajribasini taqdim etsa, HelloTalk til 

almashinuvi orqali kommunikativ muhit yaratadi. Speak sun’iy intellekt yordamida 

individual speaking practice imkoniyatlarini kengaytiradi, ELSA Speak esa 

pronunciation ustida ishlashga yordam beradi. 

Shu bilan birga, raqamli platformalardan foydalanish an’anaviy ta’limni to‘liq 

almashtirish emas, balki uni boyitish vositasi sifatida qaralishi lozim. 

O‘qituvchining metodik rahbarligi, aniq maqsadlar, muntazam mashqlar va tizimli 

feedback raqamli texnologiyalarning samaradorligini oshiradi. 

Kelajakda oliy ta’lim jarayonida sun’iy intellekt va raqamli platformalardan 

foydalanishning kengayishi talabalarning individual ta’lim trayektoriyasini 

shakllantirish, speaking practice vaqtini oshirish va kommunikativ kompetensiyani 

rivojlantirish uchun yanada katta imkoniyatlar yaratishi mumkin. 

